
Gure planak euskal azentuaren alorrean

Aste honetan barrena, egunero
elkartzen gara, Larraona egoitzan,
berrogeitamar euskaltzale, eta eus-
kal azentuarcn gorabeherak azter-
tzen ditugu. Asteburuan, berriz,
guztiz zabala izango den Biltzarre
orokorrean, jende gehiago bilduko
gara; eta oinarrizko puntu batzutan
elkar-aditzen saiatuko gara.

Zergatik hau guztia? Edo, agian,
zertarako?

Hizkuntzen normalizaziorako bi-
dean, jakina denez, mintzaira bera
prestatu behar da aurretik, «stan-
dards (Batua delakoa) ahalik eta
zehazkienik zedarrituz.

Prozesu horretan lehenengo
urratsa hizkuntza idatziaren mailan
burutzea, normala da; eta halaxe
jokatu da euskararen kasoan.

Hizkuntzak, ordea, funtsean,
mintzatuak izateko daude. Eta,
hortaz, guztiz premiazkoa da gaur
bigarren pausua ematea; hau da,
ahozko koda zedarritzea; eta,
honen barruan, Euskara Batuaren
Azentu-Eredua erabakitzea.

Behar hau nabarmena da. Inter-
ferentzi maila gora doa; eta bere-
hala proposatu behar da bide bat.

Honetaz jabeturik dago Euskal-
tzaindia; eta horregatik antolatu zi-
tuen, besteak beste, Azkoitiko
(1982) eta Durangoko (1986) bile-
rak.

Espero ziren erabakiak ez ziren
hartu, ordea; eta, hori dela bide,
¢ta hautakizunak argitzekotan, aur-
tengo UEUaren barruan, azentuari
buruzko Mintegi bat eta Biltzarre

orokor bat antolatzea erabaki ge-
nucn cuskaltzale batzuk.

Azentu-mota desberdinak daude.
Harrigarri gerta badaiteke ere, Mi-
txelenak orain dela 15 urte sailkatu
zituen lau eredu nagusiak (eta sail-
kapenaren xuxena azpimarratu be-
harko da berriro) oso desberdinak
dira: errelicbez, azentuaren posi-
zioaz, plural/singular berezteko sis-
temaz, are azentuaren moldeaz
beraz erc: IV. motakoa, erabat al-
dakaitza den bezala; [. motakoa,
morfologiaren arauera zehazten da
funtsean; II. eta IlLan, aldiz, fono-
logiak berak cragin nagusia dueia-
rik. Denen gustoko hautaketarik
lortzerik ¢z dago; eta jator aitor-
tzen dugu denen aurrean. (Ortogra-
fian edo aditzean, dena dela,
egoera berbera ezagutu genuen).

Funtsezko arrazoi batzu ba-
daude, halere, hautaketa egokiro
egiteko:

1.—Bai Hizkuntzalaritza hutsak,
eta bai Soziolinguistikak, «Tipo 1»
deritzon moldera begiratzera bul-
tzatzen gaituzte.

2.—Azentu-unitatea (edo kliti-
koen zerrenda, nahiago bada) ber-
bera da cuskalki guztietan.

3.—Hitz markatuen lerrokada,
era berecan, gutxi gora behera be-
deren, bera edo bertsua dela di-
rudi.

4.—Entonazioaren ecragina (enfa-
tikoa, galderazkoa, zerrendaketaz-
koa) hurrengo pausu baterako utz
daiteke. .

Dokumentu nagusiz osatutako

bilduma bat prestatu du UEUak
(500 bat folio); eta dokumentu hori
(Mitxelena, Azkue, Altube, Lafon,
Basterretxea, Jacobsen, Holmer
etab.) doharik banatu zaic biltzar-
kide nagusiei.

Euskal azentuaren arazoan zer-
bait esan dezaketen instituzioei
pasa zaie gomita (Filologi Fakulta-
teak, Euskaltzaindia, HABE, AEK
etab.); eta berriro ere cgiten dugu
deia: ateak zabalik daude, eta Bil-
tzarrera jende asko etortzea nahi
genuke.

Biltzarrean ez da inolako eraba-
kirik hartuko: gu ez gara inor cra-
baki hoiek hartzeko. Eginkizun hau
Euskaltzaindiani  dagokio. Garbi
ager dadila.

Guk oinarrizko proposamen ba-
tzutara heldu nahi genuke. Propo-
samen hoick publiko egingo di-
tugu, eta Euskaltzaindiari ere
helaraziko zaizkio.

Gure ustez bost bat urtez utz
daitezke horretan proposamen ho-
rick. Epe horretan, espero dugu,
kritikak, ikerlanak eta tesiak buru-
tuko dira. Hori guztia horrela bil-
durik, eta herriaren erantzuna iku-
sirik (arazo hau soziolinguistikoa
baita) Euskaltzaindiak, agian, 1992
inguruan, urrats sendoren bat
eman lezake.

Horra hor. beraz, argi-eta-garbi,
UEUak zer helburutan antolatu
duen aurtengo saio hau.

Historia saila, ikerketari
lehentasuna

1980. urteko uztadean ospatu-

tako Udako Euskal Unibertsita-
tean, Historia saila eraberritu zen,
egituraz aldatuz.

Urte horretan sortutako egitura
desegindu bada cre, baita osatzen
zuen pertsonak ere alde egin, hel-
buruak mantentzen dira. Gaurko
Historia sailak, bere lekua oraindik
erabat finkatu gabe badu, ez da
1zan helmuga ikusten ez duelako,
bideak ezagutzen ez dituclako bai-
zik.

Aurtengo egitarauari atxikiz,
hiru hitzaldi mota ezberdin bereizi
ditzakegu, gaiak, hizlariak eta egu-
nak aztertuz. Uztailaren 21 eta
22an azaldu ziren aurtengo saioa-
ren ardatza osatzen duten hitzal-
diak. Atal honetan kokatzen diren
sei gaiek, bat egiten dute puntu ba-
tean, nekazal mundua aztertzen
dutela, nahiz eta bakojtzak bere
ikuspuntutik. Ikastaroaren ardatza
dira, ez bakarrik hitzaldiak gai ze-
hatz bat aztertzeko aukeratuak izan
direlako; baita hizlarien ospe eta
prestaeragatik ere.

Aurtengo azken multzoa beste
hiru hitzaldirekin osatzen da, hiru-

retan ikasleak Historiako ikasleak
dira. Gaur, Errota taldeak gai teo-
riko bat jorratuko du, Espainia cta
Euskadiko nazionalismoen arteko
gatazka. Errota taldeko partaideak
Madrileko Unibertsitate  Autono-
mako ikasleak dira. Bihar, berriz,
Gasteizko Historia Fakultateko
ikasleak arituko dira, lehengo hi-
tzaldia Juan Luis Martinezek
emango duelarik, «Irakaskuntza
eta Euskera XIX. mendearen bu-
kaeratik XX. mendearen hasiera
artes gaiaz hain zuzen. Bigarrena,
berriz, bideo bat izango da, Mikel
Gorrotxategik eta Bilboko talde
batek egina, Bizkaiko Meategiei
buruzkoa.

Hitzaldiekin amaitzeko, bi adie-
razpen, urtero bezala saileko bilera
ospatuko da egoera aztertzeko, da-
torren urterako gaiak jartzeko eta
egitura sendotzeko. Bestalde, oste-
gunean eta arratsalde partean, Fi-
losofia sailak antolaturik, tertulia
bat egingo da zientzia eta historiari
buruz. Gaia interesgarria izango
delakoan, ordu hori libre utziko
zaie Historia sailekoei, nahi duena
joan dadin.

Bittor Uraga:
«Literatur kritika
gutxi egiten da»

Urtean zehar Bilboko Deustuko
Unibertsitatean, Euskal Filologiako
irakaslea dugu, eta, batez ere, eus-
kal testoen azierketaren inguruan
kokatzen du bere lana.

Duela bederatzi urte agertu zen,
familiaz Barakaldokoa baina bilbo-
tarra den irakasle hau UEUn, eta
hasieran Fisika sailean aritu bazen,
duela zazpi bat urte literatur sailari
ekin zion.

Euskal Herrian literatur kritika
gutxi egiten dela dio Bittorrek.
Herri honek bizi duen egoera poli-
tikoak literatur kritikan ondorio
haundiak dituen galdetzerakoan,
«arazo politikoak baino, adiskideta-
sun eta etsai edo er hain adiskide
izateak ditu ondorioak egiten den li-
teratur kritikan», esan digu.

Jon Lasa, musika
beste gai
guztietara
zabaltzen

Duela hiru urte azaldu zen lehen
aldiz Jon Lasa UEUtik, urtean
zehar egiten duen lanaren ondorioa
duen esperientzia zabala jendeari
zabaltzeko eta ezagutarazteko, mu-
sikako irakaslea bait da azken
hamar urte hauctan Lasarteko
Landaberri Ikastolan. Lehenengo
bost urteetan musika era tradizio-
nalago batez irakasten zuen, hau
da, ordu betez klase aparte batean.
Duela bost urte musika klasea
beste gaiak irakasteko baliagarria
dela frogatzen hasi zen Landaberri
Ikastolan, martxan jarri zuen espe-
rientzia honck bost urte bete bait
ditu jadanik.

Penitengiagite

Hornixe esaten omen zuten XIII.
mendeko kataroek. Penitentzia
egin zerua irabazteko: gorputza zi-
gortu arima garbitzeko

Halako zerbait gertatu da Udako
Euskal Lazaretoan: hainbat eta
hainbat gorputz modifikatzen ari.
espero gabeko gaisotasuna dela
medio. Hori bai, arima behintzat
garbi garbi izango dute honezkero.

Ez dakigu ziur nondik azaldu
den UEUko partaide erdiak ohean
botata egotera behartu duen gaitz
hau. Medikuek garbi adierazi dute
hain gustora afaldu genuen maho-
nesa hark zenbait zomorro zituela
gure gorputzak oso gogoko ez di-
tuenak. Bada. ostera, pentsatzen
duenik Jaungoikoaren zigorra
dena. eta Larraonako kapillako Je-
sukristok —normalean hain baka-
ik dagoenak— kriston bisita pila
eduki du, eta bakarrik norbait ari-
niketan ateratzeak Roca jauna bisi-
tatzeko hausten da kapilla horre-
tako otoitz eta bakea. Beste
bertsiorik ere bada. hots, eta UPN
edo ClAren eraso gogorra eta zi-
kina izan dela uste dutenek ez di-
tuzte baketan uzten sukaldari gai-
soak, etengabeko
interrogatorioetan pozoina bota
duena nor izan den jakin nahi bait
dute. Lazaretoan daude lau koita-
doek, ordea. ez dute gogo gehiegi-
rik zer izan ote denaz pentsatzeko.
Nahikoa dute noiz eta nola aterako
ote diren pentsatzearekin.

Hauxe dugu giroa, bada: pasilo
guztiak hutsik, noizean behin aiene
mindua logeletatik eta zutik dira-
hugun mohikanook gure tumoa
noiz izango ote den beldurrez.
Gogor erasotzen du, gero! Pertsona

batekin lasai-lasai hitz egiten ari
zarela, buelta eman eta hara non
aurkitzen duzun eskua ipurdian
duela pausu txiki batzuk emanez
Roca jauna bisitatzeko doanaren
antz guztiarekin «itxaron momentu
baten» esan eta alde egiten. Hamar
minututara itzuli eta beste itxura
argiagoaz ageri zaigu: hori bai,
susmo txiki batekin: «ez dakit ba...
zer da gaisoei ematen dieten likido
hori?»

Roca jaunak inoiz baino bisitari
gehiago eta asiduoago izan ditu,
beraz. Baina egocra larriagotzen ari
zaio Larraonako administratzai-
leari. Gorputza ez, inoiz baino ho-
beto daukala ematen baitu. Beste
arazo bat sortu zaio gizagaisoari
komunetan inoiz baino bisitari ge-
hiago egon direlarik, beldur da ka-
feriek ez ote duten gaina joko
denak lehertuz. Eta matrikulazio
garaia denean Larraonako «Cole-
gio Mayorsean, ez omen zaie ge-
hiegi gustatuko matrikulatu gaiei
kanerien leherketaren emaitza.

Zutik eta gogor dirautenak ba-
razki-jaleak dira. Talde horretako
bat ere ez bait da erori oraindik,
eta haragi-jaleek begi maltzurrez
begiratzen dituzte «zuek ere ero-
riko zaretes esanez bezala. Dena
dela, guzti honek ondorioak izan
ditu eta barazki-jaleen zerrendak
kristonako gorakada izan du gaue-
tik egunera. Beste batzuk oraindik
ez dugu amore eman eta itxaro-
pena azkenengo galtzen dena dela
pentsatuaz, egunero abiatzen gara
jangela hutsera beharbada azken
afaria izan daitekeenaren beldu-
rrez. Ikusi egin beharko.






